我上恰意的電視節目 123台語教學網 王啟陽
國小「三、四年級」閩南語演講稿
    各位評ㄆㄧㄥ_審老師，大家平ㄅㄧㄥ_安，大家好，我是第  號，今兒日我唄演講的題目是：我上恰意的電視節目。

    電視節目百百款，有阮阿爸愛看的「民視台語新聞」，阮阿母愛看的「料理節目」，嘛有阮阿嬤每工準時收看的「夜市人生」，我上愛看的電視節目是「動物星球」。

    阮阿爸規定我干若歇睏日才曰使以看電視，
所以禮拜六咖禮拜日暗時是我上輕鬆、上歡喜的時陣，節目的時間若到，我一定準時打開電視，收看第二十台的「動物星球」。

    「動物星球」真精彩，伊介紹足多動物的生態。無論是天上飛的，海底泅的，土垰爬的，每一集嚨互我大開眼界，增加真多智識。宁「動物星球」曰當觀賞到咱澎湖的『綠蠵龜』，『綠蠵龜』在地人稱呼伊「綠海龜」，金門的「鱟」；非洲的獅咖羚羊，美洲的豹咖野牛；南極的企鵝咖北極的熊。

    阮阿爸佮阮阿母咧陪我看電視的時陣，嘛啶啶順續教我有關聯的俗語。親像看到「綠海龜」，怹所教我的俗語是「龜笑鱉無尾、鱉笑龜粗皮」意思是互相看未起對方，其實雙方半斤八兩，程度
「差ㄘㄚ_不ㄅㄨㄊˋ 多ㄉㄜ」。看到「鱟」的時，怹教我的俗語是「人講天，你講地；人講鱟杓，你講飯篱」，意思是兩个人講話沒交集，『雞同鴨講』。

    節目的主持人講「綠海龜」是一種珍貴的「海洋生物」，「鱟」咯卡是住宁地球二億伍千萬年的「活化石」，不過擋昩住人類的捕殺咖生存環境的破壞
，數量愈來愈少，弜弜唄絕種啊！聽伊講最近即幾年來，咱國家有設立「保護培育中心」，希望「綠海龜」咖「鱟」曰當慢慢兒增加到以早的數量。 

    介紹美洲野牛的時，阮阿爸講和牛有關係的俗語真多，上踥聽到的是「小漢偷挽瓠，大漢偷牽牛」，意思是小漢的時若會跏人偷挽瓠子，大漢的時就會跏人偷牽牛；表示小漢的時若會跏人偷提小項的物件，大漢了後就敢犯咯卡大的罪惡。
有一集是介紹企鵝的生態：咖「鵝」有關係的俗語是「粟鳥兒生鵝」─意思是「不可能的代誌」。宁節目中母的企鵝生企鵝兒子了後，公的企鵝負責照顧企鵝兒子，母的企鵝得噯行真遠的路，咯跳下去冰冷的海，抓魚邆去飼尪佮飼吇。看到企鵝愛的力量、辛苦的過程，互我足感動的。恰若阮阿爸佮阮阿母，平常時每工用心照顧我的生活咖呷、穿仝款，一工過一工，逶我出世迦呾不曾vatˋ停，我一定唄做一个聽話的乖孩子，認真讀冊、有孝父母。
看電視是一種娛樂嘛是一種學習，即邁的電視節目真正多，五花十色，咯分做限制級、輔導級、保護級、普遍級等四種。動物星球是一个屬於普遍級、有教育意義、值得推薦的好節目。俗語講：學好三年，學孬三對時。咱得噯選擇優良的電視節目。

    我的演講到遮結束，感謝大家。  2011.04.01
